
Ozordi, Seselwa pe war en nouvo
letap lademokrasi. Apre bokou
lannen kot in annan tou sort

kalite trik, nou espere ki a lavenir politik
pou pli onnet e eleksyon osi pou pli prop.
Bann reform ki nou’n fer sete  pour per-
met pep seselwa swazi zot gouvernman
avek plis liberte. 

Me danze i ankor la!
Ozordi menm, politik
larzan pe menas nou.

I annan ankor di-
moun, ansyen koman
nouvo,  ki oule servi lenflians larzan pou
fer en politik koronpi. Nou konnen ki i
annan bann manev ki’n komanse. Serten
dimoun ki annan zis lentere personel aker
pe ganny larzan pou fer nouvo parti poli-
tik avek bi pou diviz sipor pour LDS. Sa
byen sir i siporte par bann  ki annan
bokou larzan e ki anvi kontinyen profite

Politik larzan i koripsyon pli pir akoz i i
abiz li sa ki feb. Parler i profit lo bann ki

pov obyen ki dan sityasyon difisil. Me pa
zis zot. Souvan i profit lo bann ki annan
lanbisyon e ki pare pou fer nenport kwa
pou ganny en larzan an plis. 

Sa ki zot pe fer se vann lavenir Sesel
pou en sonm ki pa kont gran soz. I parey
sa bann pyes larzan ki Zida ti pran. 

Fodre pa ki nou les
larzan detri nou
demokrasi. Nou’n war ki
ditor koripsyon in fer dan
nou pei. In permet sa ki
annan lenflians pran

larzan leta bonavini e ganny propriyete.
Zot in ganny siporte par en sistenm politik
koronpi. Bann ki’n ganny enn pti larzan fi-
nalman in sorti viktim. 

Nouvo eleksyon pe vini. Fodre ki sa
enn i reste prop e onnet. Fore ki nou tir
larzan dan politik pou les tou dimoun
ganny loportinite ki zot merite. 

Nou’n fer en pa an avan. Pa les nou
ganny anbete ankor.

En sapit tris lo labi pouvwar in
ganny met o kler. Sa se bann propriyete
ki’n ganny pran par bann ki ti annan
kontrol pei dan zot lanmen pour 40 an. 

Sa 2 dernyen semenn nou’n tann lo
bann later ki Madanm Sarah Rene in
gannyen, dan son non, dan non son zan-
fan, e dan non son bann lakonpani. 

Dapre Madanm Rene, napa nanryen
mal ladan. “Sa i zis enn tipti bout”, in dir
a en serten moman. I paret ki i ti pe koz
lo en morso 10 arpan. In osi dir ki napa
nanryen mal si li i en milyoner e i kapab
aste later ki i anvi. “Oli problenm?” i de-
mann nou.

Me byen sir i annan problenm. Later
lo nou bann pti zil i en size sakre. Tou di-
moun i reve pou ganny son pti kwen
pour son lakaz. Sak pti bout ki en di-
moun i pran an plis ki i merite i leritaz en
lot ki i pe pran. 

E i pa zis sa ki Madanm Sarah Rene
in pran. I annan plizyer lezot ki’n servi zot
pozisyon e pouvwar politik pou ganny
plis ki neseser. Tou sa la se vol leritaz
bann zanfan Seselwa demen. 

Kot Nou Ale Prezan
Mosyon MNA Flory Larue ki demande
ki Madanm Rene i retourn sa bann later
ki pa’n ganny devlope i en demars istorik.
I reprezant en pa enportan pou refer
bann labi ki’n arive dan lepase. 

Apre ki Lasanble i’n aprouv sa
mosyon, sa zafer i dan lanmen Lekzekitiv,
setadir Prezidan Msye Faure. 

Sa i en tes pour Msye faure. I bezwen
deside si i pou pran aksyon lo sa size en-
portan. Lefe ki bann manm Parti Lepep
dan Lasanble pa’n kapab vot wi ou non
lo sa size i montre degre lanbara ki zot
ladan. 

In ler pou deside. Swa zot donn zot
sipor pour koriz bann labi lepase, obyen
zot ganny antere par determinasyon
lepep Seselwa pour war lazistis. Lepep
in deside. Ki zot pou fer?

Enn tipti bout later?
OU LERITAZ KI PE

GANNY VOLE

Lasosyasyon Madanm LDS i annan en program aktivite pour lannen 2018 ki
annan bi anmenn siporter ansanm e avans nou travay politik. 

En seri miting dan diferan distrik pe ganny organize pour etabli bann komite distrik.
Miting inn fini konplete dan bann distrik swivan: Grand Anse Praslin, Glacis, Takamaka,
Ile Perseverans, Bel Ombre ek La Digue. Sa bann komite pou ranforsi prezans LDS par-
tou.

Sa wikenn, Dimans le 29 Avril, i annan en lazournen lafanmir lo laplenn North East
Point. Tou dimoun i ganny envite pou pran par. 

Lasosyasyon Madanm LDS i aktiv dan distrik

Politik Larzan - Pli Pir Koripsyon

Komite Madanm LDS Takamaka avek MNA Terence Mondon

NOU EKRI SA AKOZ NOU
KONNEN KI I ANNAN BANN
ENDIVIDI KI PE ASTE PARTI

POLITIK E MET POLI-
TISYEN DAN ZOT POS.

Dan en lensidan tris ki ti arive lo Praslin
resaman, en dife ti konpletman detri
lakaz lafanmir Jeannevole, Grand Anse.
Toud swit apre sa lensidan, MNA Wavel
Woodcock ti lans en lapel lo facebook
pou bann zabitan Praslin ed zot frer ek
fer ki ti dan en problenm.

Lapel ti byen ganny akeyi e ansanm
avek Ladministrasyon Distrik, zot ti orga-
niz en Bazar Labrin kot bann donasyon ti
ganny fer pour ed sa fanmir. MNA
Woodcock ti osi tap laport enn de di-
moun ki san ezite ti pare pou ed sa fan-
mir e I ti reisi ganny lili, sez, servyet, rice
cooker, lenz e menm larzan ki I ti donn la
fanmir Jeannevole. MNA Woodcock ti

osi pran kontak ek Gouvernman lokal
pou gete kimanyer zot pe ed sa fanmir e
I ti ganny garanti ki en nouvo lakaz pe al
ganny konstri byento pou fanmir Jean-
nevole. Sa i montre ki ler en maler I ariv
ek nou frer ek ser, Seselwa I pare pou
met diferans politik dekote pou ede.

MNA WOODCOCK I ASISTE FANMIR LAKAZ BRILE

MNA Regina i demann lazistans pour lateras grennen
MNA pou Glacis, Regina Esparon, ti apel  lo Gouvernman pou asiste bann zabi-
tan Malaysian Estate dan son distrik apre ki lateras in grennen devan sa blok
flat. I ti anmenm en mosyon dirzans dan Lasanble Nasyonal pou demann ek
Gouvernman pou pran aksyon imedyat pou ed sa bann zabitan.  Apre sa lensi-
dan, landwra in vin danzere pou sa bann zabitan e i annan enpe letan depi sa
lateras pe grennen me naryen pann ganny fer ziska prezan. 

-Kont Labank Sekre- 
DOLAR DAN SAK

POUR 
STATE HOUSE

Parey nou ti anonse 2 semenn pase,
travay Lasanble Nasyonal konsernan
envestigasyon lo FIU / NDEA in ter-
min en nouvo letap. Sa sete lanket lo
en kont labank sekre ki FIU ti etabli
pou met larzan ki zot ti sezi avek bann
kliyan offshore.

Plis ki 5 milyon dolar ti ganny mete
dan sa kont, e sa in ganny depanse
dan fason ki ilegal e kont plizyer regi-
lasyon Gouvernman. Bann zofise ki ti
responsab pour sa kont, Minis Jean-
Paul Adam e Madanm Lise Bastienne,
pa’n kapab donn zistifikasyon  lo lafa-
son ki sa kont in ganny servi.

Nou’n aprann ki plis ki 300,000
dolar ti ganny transporte dan sak pour
al kot biro Prezidan James Michel,
swadizan pour bann depans konser-
nen avek sekirite nasyonal. Sa bann
larzan ti ganny delivre zis avan
eleksyon Prezidansyel 2015 e eleksyon
Laanble 2016. Zis ko-ensidans, sa bann
o-zofisye i dir. 

Apard sa bann tel fars, tou tran-
zaksyon lo sa kont sekre i an dout,
parey sa bann gro zonm ki bann Ir-
lande ki ti an sarz FIU ek NDEA in pey
zot lekor. 

Bann larzan ti ganny sezi avek bann
kliyan offshore par menas e sa larzan
in ganny depanse lo lord Minis Adam
e Madanm Bastienne san rann kont ek
okenn lofis.

Zanmen nou tia kwar ki nou gou-
vernman dan lepase ti’n kapab per-
met bann pratik ilegal obyen  andeor
tou regilasyon. 

Rapor Lasanble Nasyonal lo sa size
pou ganny anvoye kot Prezidan Faure.

Si i vreman kwar dan latranparans
parey i dir, i devre pran aksyon lo la
deswit. 

Sa i en sapit nwanr dan listwar
Sesel. I bann pratik ki pa kapb ganny
tolere. Me sa bann keksoz ti pe pase
letan nou bann dirizan ti pe fer kwar ti
tou keksoz i transparan e onnet.
Prezan ki nou war ki to sa la ti zis en
bat latet.

Lasosyasyon Madanm LDS
Aktivite selebrasyon Lazournen Travayer

*
Dimans le 29 Avril - Piknik lafanmir

lo laplenn North East Point
*

Mardi le 1er Me - HOP 
Golden Plate Restaurant, Roche Caiman

Aparti 3 er apremidi - Tiket R200
*

Tel. 4321122 pour okenn leklersisman 

Apre de-trwa lensidan trazik dan pri-
zon, ou tia kwar lotorite konsernen tia
pran mezir neseser pou retabli kontrol.
I pa akseptab ki bann tel lensidan i arive
enn apre lot dan prizon, kot i sipoze
annan lord ek disiplin an premye. 

De semenn pase,  en zenn onm ki ti
lo rimann prizon Montagne Posee pour
lofans pa pey alimoni ti perdi son lavi
dan en sityasyon misterye. Aparaman,
ti annan en bagar e sa zonm ti ganny
blese grav e mor byento apre. Sa ti
arive malgre ti annan bokou komosyon
dan Prizon e kot prizonyen ti pe kriye e
demann led. 

Dapre rapor, sa zour ti annan zis 3
gard ki ti pe travay pou vey sa plis ki 400

prizonyen. Pourtan i sipoze annan plis
ki 160 gard ki travay dan departman
prizon. 

Sa semenn, in annan en lot lensidan
kot 2 zonm in ganny blese. Dapre rapor
ofisyel, sa ti osi en bagar ant prizonyen.
Me sa bann blese in sipoze ganny tape
avek en bar feray. 

Sa bann lensidan i lev bokou kon-
sern. Bagar ant prizonyen petet i pou
toultan arive me I pa akseptab ki i
annan zouti ki ganny servi  e ki napa ase
kontrol pou met lord ler bagar i arive.
Prizon in sanz sef de-trwa fwa dernyer-
man, me touzour problenm pa rezourd.
I regretan ki en lanstitisyon dan nou pei
in tonm koumsa.

LOTORITE NAPA KONTROL LO PRIZON


